
AUTORITETI | MBIKEQYRJES FINANCIARE

| nderuar zoti Kryetar,
Té nderuar zonja dhe zotérinj Deputetg,

Né pérmbushje té detyrimeve ligjore, Autoriteti i Mbikéqyrjes Financiare Ju ka
paragitur raportin vjetor pér vitin 2018, sipas kérkesave dhe strukturés té
manualit té Kuvendit, manual i cili né gjykimin tim ka pérmirésuar ndjeshém
cilésiné e raportimit.

Raporti pasqyron veprimtariné e Autoritetit, zhvillimet kryesore pérgjaté vitit, si
dhe sfidat e problematikat me té cilat jemi pérballur.

Aktiviteti i AMF éshté mbéshtetur né tre shtylla kryesore:
1. Né zbatimin e kuadrit ligjor dhe rregullativ;
2. Né objektivat e pércaktuara né strategjiné 5 vjecare t¢ AMF; si dhe

3. Né rekomandimet e dhéna nga Kuvendi i Shqipérisé n€ Rezolutén “Pér
Vlerésimin e Veprimtarisé sé AMF-sé pér vitin 20177

Stategjia 2018 — 2022

Né funksion edhe té pérmbushjes sé objektivave té pércaktuara né strategjiné 5-
vjecare (janar 2018-dhjetor 2022) pércaktuam prioritetet kryesore pér vitin
2018 té fokusuar te:

e Mbrojtja e konsumatorit dhe investitorit si dhe edukimi financiar i
publikut;

e Pérmirésimi i cilésisé dhe efektivitetit t¢ mbikéqgyrjes edhe népérmjet
rritjes sé kapaciteteve profesionale;

e Zhvillimi i tregjeve financiare dhe rritjes sé gamés sé produkteve né
funksion edhe té rritjes sé ekonomisé sé vendit;

e Forcimi i rolit mbikégyrés pér té patur tregje té shéndetshme dhe
moskércénimin nga rreziget sistemike;

¢ Inovacionet teknologjike dhe rritja e transparences;

e Hartimi dhe miratimi e njé kuadri ligjor e rregullativ té harmonizuar me
direktivat e Bashkimit Evropian; si dhe

e Forcimi i bashképunimit me institucionet brenda dhe jashté vendit.

AMF né fillim té vitit hartoi njé plan té detajuar veprimi né funksion té
prioriteteve dhe u angazhua maksimalisht pér zbatimin e tij pérgjaté gjithé vitit.

Mbrojtja e konsumatorit dhe investitorit

Gjaté vitit 2018 fokusi kryesor né aktivitetin e Autoritetit ka gené mbrojtja
e konsumatoréve né tregun e sigurimeve dhe investitoréve né tregun e
kapitaleve. Pérgjaté vitit 2018 jo vetém trajtuam né meényré té shpejté,
profesionale dhe efikase ankesat e gytetaréve ndaj subjekteve nén mbikéqyrje,
por dhe Drejtoria e Mbrojtjes Konsumatore rriti ndjeshém inspektimet dhe
rolin e saj monitorues.

Né shérbim té transparencés dhe krijimit té lehtésive pér gytetarin u krijua
platforma e raportimit té ankesave online pér tregjet nén mbikéqyrje, ku cilido
mund té depozitojé njé ankesé online dhe té ndjeké né kohé reale fazat e
shqyrtimit té saj, si edhe pérgjigjen pérkatése.

Njé vémendje e vecanté i éshté kushtuar fushatave pér rritjen e edukimit
financiar t€ publikut né zbatim t€ Strategjis€ “Pér rritjen e besimit té
konsumatorit/investitorit né tregjet nén mbikéqyrje” qé filloi mé tetor té vitit
2017. Ndér aktivitetet mé té réndésishme do té pérmendja organizimin e
Konferencés sé paré Kombétare “Edukimi Financiar” né maj té vitit té kaluar né
bashképunim me universitetet, ndérsa kéto dité zhvilluam konferencén e dyté.

Gjaté vitit ne zhvilluam leksione té hapura né universitete, té cilat jané
finalizuar edhe me nénshkrimin e 7 marréveshjeve té bashképunimit me
universitetet si dhe rritém prezencén né media dhe né rrjetet sociale.

Ne kemi bashképunuar dhe koordinuar me subjektet nén mbikéqyrje dhe
universitetet pér kryerjen e praktikave mésimore té 300 studentéve pér vitin
2019, ku aktualisht deri tani jané rreth 130 studenté gé i kané kryer praktikat
mésimore.

Forcimi i rolit mbikéqyrés

Njé nga prioritetet éshté dhe forcimi i rolit mbikéqyrés té Autoritetit ku
jemi pérgendruar:

Né shéndetin financiar té tregjeve dhe subjekteve nén mbikéqyrje;

NEé rritjen e cilésisé sé shérbimit, né rritjen e performancés dhe né pérmirésimin
e qgeverisjes koorporative té tyre; si dhe

Né marrjen e masave administrative e korrigjuese dhe rritjen e kapaciteteve
mbikéqgyrése té Autoritetit.

Gjaté vitit 2018 né forcimin e rolit mbikéqyrés kané dhéné ndikim:
e Pérmirésimi cilésor i analizave financiare (inspektimet off-site);
¢ Riritja e cilésisé dhe inspektimeve né vend (inspektimet on-site); si dhe
e Miratimi i rregulloreve té reja dhe pérmirésimi i atyre ekzistuese.

Viti 2018 shénon pérmbylljen e ciklit té paré té ploté té inspektimeve sipas
metodologjisé me fokus rrezikun né té gjithé tregun e sigurimeve dhe tashmé
Autoriteti ka profilin e rrezikut té ¢do shogérie.

Vazhdimi i forcimit té rolit mbikqyrés dhe pérmirésimi i kuadrit ligjor e
rregullativ kété vit do té sjellé njé standard té ri né mbikéqyrje, né
funksionimin e tregjeve si dhe né shéndetin financiar e perfomancén e
shogérive nén mbikéqyrije.

Transparenca e institucionit dhe tregjeve

Né kuadér té transparencés, AMF ka zhvilluar e pérmirésuar fagen zyrtare,
buletini statistikor éshté pasuruar me tregues té rinj dhe té dhéna pér publikun
dhe profesionistét, si dhe jané monitoruar shogeérité pér transparencén ndaj
publikut.

Pér heré té paré né fagen zyrtare té Autoritetit, né muajin shtator 2018, u
publikuan té dhénat e certifikuara dhe té thjeshtuara pér té gjitha shogérité e
sigurimit.

Né funksion té mbrojtjes sé investitorit, AMF publikoi gjaté vitit 2018 edhe njé
séré paralajmérimesh lidhur me rrezikun e disa produkteve financiare.

Ecuria e tregjeve financiare
Té nderuar deputeté!

Tregu i sigurimeve gjaté vitit 2018, ka vijuar prirjen e tij pér zgjerim. Primet e
shkruara bruto arritén né rreth 16.93 miliardé leké, ose 5% mé shumé se né vitin
2017. Totali i démeve té paguara bruto, né vitin 2018, arriti né 6.98 miliardé
leké, 26% mé shumé se né vitin 2017 dhe 47% mé shumé se viti 2016.

Raporti déme/prime arriti shifrén 42%, tashmé po béhet i krahasueshém
me vendet e rajonit.

Gjaté vitit 2018 jané paguar 1.44 miliard leké déme mé shumé se viti 2017 kur
primet pér kété periudhé jané rritur me 0.8 miliardé, pra rritja né vleré absolute
e pagesés sé démeve éshté mé e madhe se ajo e rritjes sé primeve, tregues gé
shoqérité po rrisin perfomancén dhe cilésiné e shérbimit ndaj konsumatoréve.

Procedura e trajtimit t& démit dhe cilésia e shérbimit éshté sfida e kétij viti pér
kété treg, ku pér kété jemi né fazén pérfundimtare té€ implementimit té regjistrit
online té démeve, financuar nga shoqérité e sigurimit, ku Autoriteti do té
monitorojé online procesin e trajtimit dhe pagesés sé démit dhe ¢do konsumator
pérfitues do té keté mundési té ndjeké né kohé reale ¢do hap té trajtimit té
démit.

Njé nga zhvillimet kryesore né tregun e sigurimeve pérgjaté vitit 2018 ishte
zgjidhja e problematikés sé Fondit t¢ Kompensimit mbartur nga viti 2002

dhe akumuluar vit pas viti, ku njé rol té réndésishém ka luajtur edhe
Komisioni i Ekonomisé dhe Financave.

Pagesat pér Fondin e Kompensimit vetém pér vitin 2018 jané né vlerén mbi
1 miliardé leké, si dhe u skeduluan pér pagesé me késte rreth 204 milion leké,
vleré e cila éshté pothuajse sa pér 3 vite té marra sé bashku 2014-2016. Vetém
pagesat pér vitin 2018 kané gené 39% mé shumé se viti 2017 dhe pothuajse dy
heré mé shumé se viti 2016.

Bordi i Autoritetit miratoi dy shtesa té Fondit t&¢ Kompensimit pér vitin 2018 si
dhe mori masa ndaj shogérive pér rastet e moszbatimit té vendimeve té AMF-sé.

Tregu i fondeve té investimeve pésoi njé tkurrje prej 6.6% krahasuar me njé vit
mé paré. Arsyet e tkurrjes kané ardhur si rezultat i kthimeve té uléta nga
investimi, pér shkak té normés bazé shumé té ulét té lekut dhe valutave, si edhe
nga efekti i kursit t¢ kémbimit. Totali i aktiveve neto nén administrim té
fondeve té investimit né fund té vitit 2018 ishte 66 miliardé leké, duke zéné njé
peshé prej rreth 4% ndaj PBB. Vlen té theksohet se tregu i fondeve té
investimeve u zgjerua me dy fonde té reja investimi si dhe me njé shoqéri té re
administruese.

Risia né tregun e kapitaleve pér vitin 2018 ishte fillimi zyrtarisht i veprimtarisé
sé Bursés Shqiptare té Titujve, ALSE. Sistemi i tregtimit té Bursés monitorohet
nga Autoriteti né kohé reale, né funksion té mbrojtjes sé interesave té
investitoréve dhe sigurimit té njé tregu té drejté dhe transparent. Gjaté vitit té
paré té aktivitetit té saj vlera totale e tregtimit né Bursé arriti né nivelin rreth 1.4
miliardé leké, ku kané dominuar transaksionet me bono thesari té kryera midis
bankave.

Tregu i fondeve té pensionit vullnetar, megjithése modest, ka vijuar prirjen pér
zgjerim. Totali i aseteve neto té kétij tregu pér vitin 2018 ishte 2.3 miliardé leké
me njé rritje me 33% krahasuar me vitin 2017, ndérsa numri i anétaréve u rrit
me 21% duke shkuar né 25,300 anétaré.

Kuadri Rregullator

Pérsa i pérket kuadrit ligjor dhe rregullator té tregjeve nén mbikéqyrje, né

vitin 2018, Autoriteti finalizoi hartimin e projektligjit “Pér sigurimin e

detyrueshém né sektorin e transportit”, t€ cilin e kemi depozituar prané
Ministrisé sé Financave dhe Ekonomise.

Edhe né tregun e kapitalit, Autoriteti né bashképunim me konsulentét e projektit
té financuar nga Sekretariati Zviceran pér Céshtjet Ekonomike (SECO), me
mbéshtetjen e Bankés Botérore, pérfundoi projektligjet “Pér Sipérmarrjet e
Investimeve Kolektive” dhe “Pér Tregjet e Kapitalit”. Kéto projektligje jané
hartuar né pérputhje me direktivat e Bashkimit Evropian dhe synojné krijimin e
njé tregu transparent dhe té mirérregulluar té kapitaleve, si edhe nxisin
zhvillimin e tij. Aktualisht jané né fazén e konsultimit publik dhe marrjen e
opinioneve nga Ministria e Financave dhe Ekonomisé.

Dua té theksoj se Autoriteti e vleréson me shumé réndési miratimin e
kétyre projektligjeve, si edhe ndryshimet e propozuara né Ligjin “Pér Fondet e
Pensionit Vullnetar”, jo vetém pér réndésiné qé ato kané né€ zhvillimin dhe
rregullimin e métejshém té tregjeve nén mbikéqyrje, pér ndikimin direkt né
rritjen ekonomike té vendit, por edhe plotésojné rekomandimet e progres-
raportit t¢ Komisionit Evropian, té publikuar ditén e djeshme, pér sektorin
financiar jobankar.

Gjaté vitit 2018 jané hartuar 11 rregullore dhe udhézime té reja, si edhe jané
ndérmarré ndryshimet e nevojshme né 19 rregullore, ku fokusi ka gené mbrojtja
e konsumatorit né tregun e sigurimeve dhe investitorit né tregun e kapitaleve.
Do té vecoja ndryshimin e Rregullores “Pér trajtimin ¢ démeve g€ mbulohen
nga kontrata e sigurimit t€ detyrueshém né sektorin e transportit”, e cila ka té
béjé me llogaritjen e vlerés sé démshpérblimit pér déme shéndetésore.
Koeficientét e pérdorur deri pérpara ndryshimit i referoheshin té dhénave mbi
studimet e popullsisé té Italisé né vitin 1922, para njé shekulli. Pas nénshkrimit
té marréveshjes dhe bashképunimin me INSTAT, u pérditésuan té dhénat e
jetégjatésisé duke béré gé nga 1 korriku i vitit 2018 palét pérfituese té kené njé
rritje té konsiderueshme té démshpérblimit, mesatarisht me 38%.

Né funksion té njé mbikéqyrjeje efektive té grupeve pér té administruar mé miré
rreziget qé mund té transferohen nga vendet e huaja, ku shogérité shqiptare kané
investime, u miratua Udhézimi Metodologjik “Mbi mbikéqyrjen e grupit té
sigurimit”. Nén drejtimin e AMF u krijuan Kolegjet Mbikégyrése Rajonale me

6|Page



pjesémarrjen e 3 rregullatoréve AMF, Banka Qendrore e Kosovés (BQK) dhe
Autoriteti i Mbikéqgyrjes sé Sigurimeve né Magedoniné e Veriut (ISA).

Zhvillimet Tl

Né kushtet e globalizimit dhe inovacionit né sektorin financiar (FinTech),
Autoriteti mbetet i angazhuar pér zbatimin e teknologjive té reja né funksion té
mbikéqgyrjes sa mé efektive. Gjaté vitit 2018 ka pasur zhvillime té réndésishme
né infrastrukturén e brendshme té teknologjisé sé informacionit si:

e Eshté pérmirésuar “Regjistri Elektronik i Sigurimit té Detyrueshém
Motorik™;

e Eshté realizuar integrimi pér heré té paré me regjistrin e Qendrés
Kombétare té Biznesit pér shkémbimin e té dhénave;

e Eshté krijuar baza e ruajtjes sé té dhénave backup prané AKSHI-t pér
sistemet gé administron Autoriteti.

Né zbatim té rezolutés sé Kuvendit, pér mundésiné e raportimit online té
policave té sigurimit té punonjésve né miniera, Autoriteti ka filluar zbatimin e
projektit pér zhvillimin e kétij sistemi, i cili aktualisht éshté né fazén e testimit
nga tregu dhe do té aplikohet kéto muaj. Né kété projekt éshté shtuar edhe
raportimi online i sigurimit té pasagjeréve.

Bashképunimi institucional

Autoriteti ka patur angazhime konkrete pér té forcuar bashképunimin
institucional né nivel vendor dhe ndérkombétar. Késhtu, Autoriteti ka
forcuar bashképunimin dhe kryer inspektime té pérbashkéta me Bankén e
Shqipérisé, Drejtoriné e Pérgjithshme té Parandalimit te Pastrimit té Parave,
Drejtoriné e Pérgjithshme té Tatimeve, Policiné e Shtetit si dhe filloi
bashképunimin me INSTAT, AKSHI-n dhe Qendrén Kombétare té€ Biznesit.
Autoriteti ka bashképunuar, nénshkruar Memorandume Mirékuptimi dhe
zhvilluar takime té vazhdueshme me autoritetet homologe nga Austria, Kosova,
Italia, Magedonia e Veriut, Kroacia, etj.

AMEF ka kérkuar bashképunim dhe me institucione té tjera né vend té cilat me
detyrimet ligjore, kapacitetet dhe vendimet e tyre ndikojné né tregjet qgé

mbikéqyrim. Pér rastet e konstatuara nga ana joné pér problematikat e
funksionimit té tregjeve i kemi parashtruar prané Autoritetit t¢ Konkurrencés, i
cili pas referencés nga ana joné ka hapur hetimet dhe ka marré vendimet
pérkatése. AMF né té gjitha rastet ka adresuar rekomandimet e léna nga ky
institucion.

Pérsa i pérket bashképunimit ndérkombétar, Shqipéria po béhet gjithnjé e mé
shumé vendtakim i rregullatoréve dhe aktoréve té réndésishém té tregjeve nén
mbikéqgyrje. Vitin e kaluar zhvilluam né Tirané dy konferenca ndérkombétare né
bashképunim edhe me Autoritetin Evropian té Sigurimeve dhe Pensioneve
Profesionale (EIOPA) dhe Bankén Botérore.

Falé bashképunimit té vazhdueshém dhe marrédhénies profesionale t¢ AMF-sé
me organizatat né té cilat aderon, Shqipéria u votua nga Organizata
Ndérkombétare e Mbikéqyrésve té Pensioneve (IOPS), si vendi organizator i
konferencés mé té madhe vjetore né nivel botéror pér autoritetet mbikéqyrése té
tregut té pensioneve, e cila do té zhvillohet né Tirané né néntor té kétij viti.

Autoriteti gjaté viteve té fundit zbatoi projektin e asistencés teknike “Forcimi i
kapaciteteve mbikéqyrése té Autoritetit t¢ Mbikéqgyrjes Financiare: Fokusi tek
zhvillimi 1 tregjeve t€ kapitalit”. Projekti u mbéshtet nga Banka Botérore dhe u
financua nga Sekretariati Zviceran pér Céshtjet Ekonomike (SECO). Pérmbyllja
me sukses e kétij projekti né mars 2019 dhe vlerésimet shumé pozitive pér
realizimin e projektit nga Banka Botérore dhe SECO, hapi rrugén qé SECO té
aprovojé njé grant tjetér pér pérmirésimin e métejshém té infrastrukturés ligjore
dhe rregullative, i cili &shté né proces vlerésimi nga geveria.

Raportet dhe misionet e institucioneve ndérkombétare

Gjaté vitit kemi zhvilluar takime me pérfagésues té Bankés Botérore dhe Fondit
Monetar Ndérkombétar, té Komitetit t&¢ Ekspertéve MONEY VAL, si dhe kemi
gené pjesé e raporteve té tyre pér vlerésimin e aktivitetit té Autoritetit.

Fondi Monetar Ndérkombétar ka vlerésuar punén e kryer nga Autoriteti duke
u shprehur né raportin e vitit t€ kaluar pér “vital progress” me adoptimin
rregulloreve pérkaté€se qé lidhen me tregun e kapitaleve dhe fondeve. Ky
konkluzion &shté pérforcuar né€ raportin e fundit, ku é&sht€ shprehur se
“Rregullatori 1 institucioneve financiare jobanka ka zgjeruar kuadrin rregullator
né€ lidhje me tregjet e kapitalit”.

NEé raportet zyrtare t€ Bankés Botérore pérmenden ndryshimet pozitive qé kané
ndodhur né€ funksionimin e institucionit, rritjen e kapaciteteve t&€ mbikéqyrjes, si
dhe zgjidhjen e problemeve té€ akumuluara nga vitet ¢ méparshme. Raporti i
fundit 1 Bankés Botérore 1 datés 14 Maj 2019 citonte se “Autoriteti ka patur
pérkushtim t& lart€ dhe ecuri t€ kénagshme né zbatimin dhe produktet e
projektit”.

Progres-raporti i publikuar dje vleréson punén e Autoritetit né kapitullin IX
“Pér shérbimet financiare” duke pérmendur vazhdimin e zbatimit té strategjisé
pér rritjen e besimit t€ konsumatoréve dhe t€ investitoréve, pérmirésimin e
rregulloreve né tregun e sigurimeve pér t’u pérqasur me direktivat, zhvillimet
né tregjet e kapitaleve dhe ku jané forcuar kérkesat pér likuiditet. Progres-
raporti vleréson strategjin€ 5 vjecare t€ Autoritetit dhe rekomandon disa
ndryshime ligjore té cilat jan€ depozituar prané Ministrisé s€ Financave dhe
Ekonomisé.

Autoriteti ka zbatuar t€ gjitha rekomandimet e raportit t€ Komitetit té
Ekspertéve MONEY VAL dhe zbatuar planin e veprimit miratuar nga Késhilli 1
Ministrave. Masat e marra u shogéruan me ndryshime né aktet rregullatore, me
inspektime pothuajse né t€ gjitha subjektet g€ mbikéqyrim si dhe me trajnimin e
stafit pér kété fushé. Njékohésisht éshté forcuar bashképunimi me DPPPP duke
ushtruar inspektime té pérbashkéta. Kategorizimi 1 rrezikut pér subjektet nén
mbikéqyrje nga Autoriteti €shté 1 ulét.

Objektivat dhe sfidat pér vitin 2019

Té nderuar deputeté,

Dinamika e tregjeve financiare, zhvillimet e teknologjisé sé informacionit,
proceset integruese pér né BE ku Autoriteti éshté drejtues i kapitullit IX, roli gé
duhet té keté né ekonominé e njé vendi, objektivat qé ka veté Autoriteti na
vendosin pérpara sfidave té reja.

Pértej gjithé punés sé béré, ne jemi té vetédijshém se tregjet financiare pér
natyrén specifike, ndryshe nga ¢do treg tjetér, duan kohén e tyre té krijojné
besim, zhvillimi duhet té jeté i kujdesshém dhe kérkojné njé mbikéqyrje
efektive.

9|Page



Pér tregje té besueshme dhe té orientuar nga zhvillimi éshté e domosdoshme gé
té vazhdojmeé té rrisim kapacitetet mbikéqyrése si dhe té pérmirésohet ndjeshém
geverisja korporative e shogérive nén mbikéqyrje.

Pér vitin 2019 ne kemi miratuar planin e veprimit mbéshtetur te objektivat
kryesoré dhe i fokusuar te:

Mbikéqgyrja, monitorimi dhe zhvillimi i tregjeve,
Mbrojtja e konsumatorit dhe investitorit;
Forcimi i kapaciteteve mbikéqyrése;
Pérmirésimi i kuadrit ligjor dhe rregullativ;

Modernizimi i infrastrukturés sé teknologjisé té informacionit dhe kapaciteteve
té Qendrés sé Informacionit;

Inovacionet e teknologjisé sé informacionit pér té gené ndér vendet e para pér té
zhvilluar dhe pérfituar nga teknologjité e reja né fushén financiare.

Objektivat dhe plani i veprimit jané né funksion té synimit t¢ AMF-sé, té
shpallur n€ “Strategjin€ pér zhvillimin e tregjeve nén mbikéqyrje 2018-2022” gé
tregu financiar jobankar né Shqipéri nga mé i brishti né Ballkanin
Peréndimor, né fund té vitit 2022 té shndérrohet né tregun mé té
konsoliduar, lider i Ballkanit Peréndimor.

Ju Faleminderit!

